
ଧ୍ୟାନ ଶ୍ଲୋକ

ସୌଂଦର୍ୟଲହରୀକର୍ତ୍ରେ  ସର୍ଵମଂଗଲଦାୟିନେ ।

ଶଂକରାଚାର୍ୟଵର୍ୟାୟ ଯତିରାଜାୟ ତେ ନମଃ ॥



ଆନନ୍ଦ ଲହରୀ

ଶ୍ଲୋକ ୧ ରୁ  ୪୧, ଆନନ୍ଦର ତରଙ୍ଗ



ସୌନ୍ଦର୍ଯ୍ୟ ଲହରୀ ଆନନ୍ଦ ଲହରୀ · ୧–୩

ଶ୍ଲୋକ ୧

ଶିଵଃ ଶକ୍ତ୍ୟା ଯୁକ୍ତୋ ଯଦି ଭଵତି ଶକ୍ତଃ ପ୍ରଭଵିତୁଂ

ନ ଚେଦେଵଂ ଦେଵୋ ନ ଖଲୁ  କୁଶଲଃ ସ୍ପଂଦିତୁ ମପି ।

ଅତସ୍ତ୍ଵାମାରାଧ୍ୟାଂ ହରିହରଵିରିଂଚାଦିଭିରପି

ପ୍ରଣଂତୁଂ  ସ୍ତୋତୁଂ  ଵା କଥମକୃତପୁଣ୍ୟଃ ପ୍ରଭଵତି ॥ ୧ ॥

ଶ୍ଲୋକ ୨

ତନୀୟାଂସଂ ପାଂସୁଂ ତଵ ଚରଣପଂକେରୁ ହଭଵଂ

ଵିରିଂଚିଃ ସଂଚିନ୍ଵ ନ୍ ଵିରଚୟତି ଲୋକାନଵିକଲମ୍ ।

ଵହତ୍ୟେନଂ ଶୌରିଃ କଥମପି ସହସ୍ରେଣ ଶିରସାଂ

ହରଃ ସଂକ୍ଷୁଭ୍ୟୈନଂ ଭଜତି ଭସିତୋଦ୍ଧୂ ଲନଵିଧିମ୍ ॥ ୨ ॥

ଶ୍ଲୋକ ୩

ଅଵିଦ୍ୟାନାମଂତ-ସ୍ତିମିରମିହିରଦ୍ଵୀ ପନଗରୀ

ଜଡାନାଂ ଚୈତନ୍ୟ-ସ୍ତବକମକରଂଦସ୍ରୁତିଝରୀ ।

ଦରିଦ୍ରାଣାଂ ଚିଂତାମଣିଗୁଣନିକା ଜନ୍ମଜଲଧୌ

ନିମଗ୍ନାନାଂ ଦଂଷ୍ଟ୍ରା ମୁରରିପୁ-ଵରାହସ୍ୟ ଭଵତି ॥ ୩ ॥

ସୌନ୍ଦର୍ଯ୍ୟ ଲହରୀ ଆନନ୍ଦ ଲହରୀ · ୪–୬

ଶ୍ଲୋକ ୪

ତ୍ଵ ଦନ୍ୟଃ ପାଣିଭ୍ୟାମ୍ ଅଭୟଵରଦୋ ଦୈଵତଗଣଃ

ତ୍ଵ ମେକା ନୈଵାସି ପ୍ରକଟିତଵରାଭୀତ୍ୟଭିନୟା ।

ଭୟାତ୍ତ୍ରା ତୁଂ  ଦାତୁଂ  ଫଲମପି ଚ ଵାଂଛାସମଧିକଂ

ଶରଣ୍ୟେ ଲୋକାନାଂ ତଵ ହି ଚରଣାଵେଵ ନିପୁଣୌ ॥ ୪ ॥

ଶ୍ଲୋକ ୫

ହରିସ୍ତ୍ଵାମାରାଧ୍ୟ ପ୍ରଣତଜନସୌଭାଗ୍ୟଜନନୀଂ

ପୁରା ନାରୀ ଭୂତ୍ଵା  ପୁରରିପୁମପି କ୍ଷୋଭମନୟତ୍ ।

ସ୍ମରୋଽପି ତ୍ଵାଂ  ନତ୍ଵା  ରତିନୟନଲେହ୍ୟେନ ଵପୁଷା

ମୁନୀନାମପ୍ୟଂତଃ ପ୍ରଭଵତି ହି ମୋହାୟ ମହତାମ୍ ॥ ୫ ॥

ଶ୍ଲୋକ ୬

ଧନୁଃ  ପୌଷ୍ପଂ ମୌର୍ଵୀ ମଧୁକରମୟୀ ପଂଚ ଵିଶିଖାଃ

ଵସଂତଃ ସାମଂତୋ ମଲୟମରୁ ଦାୟୋଧନରଥଃ ।

ତଥାପ୍ୟେକଃ ସର୍ଵଂ ହିମଗିରିସୁତେ କାମପି କୃପାଂ

ଅପାଂଗାତ୍ତେ ଲବ୍ଧ୍ଵା ଜଗଦିଦ-ମନଂଗୋ ଵିଜୟତେ ॥ ୬ ॥

ସୌନ୍ଦର୍ଯ୍ୟ ଲହରୀ ଆନନ୍ଦ ଲହରୀ · ୭–୯

ଶ୍ଲୋକ ୭

କ୍ଵଣତ୍କାଂଚୀଦାମା କରିକଲଭକୁଂଭସ୍ତନନତା

ପରିକ୍ଷୀଣା ମଧ୍ୟେ ପରିଣତଶରଚ୍ଚଂଦ୍ରଵଦନା ।

ଧନୁର୍ବାଣାନ୍ ପାଶଂ ସୃଣିମପି ଦଧାନା କରତଲୈଃ

ପୁରସ୍ତାଦାସ୍ତାଂ ନଃ ପୁରମଥିତୁ ରାହୋପୁରୁ ଷିକା ॥ ୭ ॥

ଶ୍ଲୋକ ୮

ସୁଧାସିଂଧୋର୍ମଧ୍ୟେ ସୁରଵିଟପିଵାଟୀପରିଵୃ ତେ

ମଣିଦ୍ଵୀ ପେ ନୀପୋପଵନଵତି ଚିଂତାମଣିଗୃହେ ।

ଶିଵାକାରେ ମଂଚେ ପରମଶିଵପର୍ୟଂକନିଲୟାଂ

ଭଜଂତି ତ୍ଵାଂ  ଧନ୍ୟାଃ କତିଚନ ଚିଦାନଂଦଲହରୀମ୍ ॥ ୮ ॥

ଶ୍ଲୋକ ୯

ମହୀଂ ମୂଲାଧାରେ କମପି ମଣିପୂରେ ହୁତଵହଂ

ସ୍ଥିତଂ ସ୍ଵାଧିଷ୍ଠାନେ ହୃଦି ମରୁ ତମାକାଶମୁପରି ।

ମନୋଽପି ଭ୍ରୂ ମଧ୍ୟେ ସକଲମପି ଭିତ୍ତ୍ଵା  କୁଲପଥଂ

ସହସ୍ରାରେ ପଦ୍ମେ ସହ ରହସି ପତ୍ୟା ଵିହରସେ ॥ ୯ ॥

ସୌନ୍ଦର୍ଯ୍ୟ ଲହରୀ ଆନନ୍ଦ ଲହରୀ · ୧୦–୧୨

ଶ୍ଲୋକ ୧୦

ସୁଧାଧାରାସାରୈଃ ଚରଣ-ଯୁଗଲାଂତର୍ଵିଗଲିତୈଃ

ପ୍ରପଂଚଂ ସିଂଚଂତୀ ପୁନରପି ରସାମ୍ନାୟମହସଃ ।

ଅଵାପ୍ୟ ସ୍ଵାଂ ଭୂମିଂ ଭୁ ଜଗନିଭମଧ୍ୟୁଷ୍ଟଵଲୟଂ

ସ୍ଵମାତ୍ମାନଂ କୃତ୍ଵା  ସ୍ଵପିଷି କୁଲକୁଂଡେ କୁହରିଣି ॥ ୧୦ ॥

ଶ୍ଲୋକ ୧୧

ଚତୁର୍ଭିଃ ଶ୍ରୀକଂଠୈଃ ଶିଵୟୁଵତିଭିଃ ପଂଚଭିରପି

ପ୍ରଭିନ୍ନାଭିଃ ଶଂଭୋଃ ନଵଭିରପି ମୂଲପ୍ରକୃତିଭିଃ ।

ଚତୁଶ୍ଚତ୍ଵା ରିଂଶତ୍ ଵସୁଦଲକଲାଶ୍ରତ୍ରି ଵଲୟ-

ତ୍ରି ରେଖାଭିଃ ସାର୍ଧଂ ତଵ ଶରଣକୋଣାଃ ପରିଣତାଃ ॥ ୧୧ ॥

ଶ୍ଲୋକ ୧୨

ତ୍ଵ ଦୀୟଂ ସୌଂଦର୍ୟଂ ତୁ ହିନଗିରିକନ୍ୟେ ତୁ ଲୟିତୁଂ

କଵୀଂଦ୍ରାଃ କଲ୍ପଂତେ କଥମପି ଵିରିଂଚିପ୍ରଭୃ ତୟଃ ।

ଯଦାଲୋକୌତ୍ସୁକ୍ୟାତ୍ ଅମରଲଲନା ଯାଂତି ମନସା

ତପୋଭିର୍ଦୁଷ୍ପ୍ରାପାମ୍ ଅପି ଗିରିଶସାୟୁଜ୍ୟପଦଵୀମ୍ ॥ ୧୨ ॥

ସୌନ୍ଦର୍ଯ୍ୟ ଲହରୀ ଆନନ୍ଦ ଲହରୀ · ୧୩–୧୫

ଶ୍ଲୋକ ୧୩

ନରଂ ଵର୍ଷୀୟାଂସଂ ନୟନଵିରସଂ ନର୍ମସୁ ଜଡଂ

ତଵାପାଂଗାଲୋକେ ପତିତମନୁଧାଵଂତି ଶତଶଃ ।

ଗଲଦ୍ଵେଣୀବଂଧାଃ କୁଚକଲଶଵିସ୍ରସ୍ତସିଚୟାଃ

ହଠାତ୍ତ୍ରୁ ଟ୍ୟତ୍କାଂଚ୍ୟୋ ଵିଗଲିତଦୁକୂ ଲା ଯୁଵତୟଃ ॥ ୧୩ ॥

ଶ୍ଲୋକ ୧୪

କ୍ଷିତୌ ଷଟ୍ପଂ ଚାଶଦ୍ ଦ୍ଵିସମଧିକପଂଚାଶଦୁଦକେ

ହୁତାଶେ ଦ୍ଵା ଷଷ୍ଟିଃ ଚତୁ ରଧିକପଂଚାଶଦନିଲେ ।

ଦିଵି ଦ୍ଵିଃ ଷଟ୍ତ୍ରିଂ ଶତ୍ ମନସି ଚ ଚତୁଃ ଷଷ୍ଟିରିତି ଯେ

ମୟୂଖାସ୍ତେଷାମପ୍ୟୁପରି ତଵ ପାଦାଂବୁଜୟୁଗମ୍ ॥ ୧୪ ॥

ଶ୍ଲୋକ ୧୫

ଶରଜ୍ଜ୍ୟୋତ୍ସ୍ନା ଶୁଦ୍ଧାଂ ଶଶିୟୁତଜଟାଜୂ ଟମକୁଟାଂ

ଵରତ୍ରାସତ୍ରାଣ-ସ୍ଫଟିକଘଟିକାପୁସ୍ତକକରାମ୍ ।

ସକୃନ୍ନ ତ୍ଵା  ନତ୍ଵା  କଥମିଵ ସତାଂ ସନ୍ନି ଦଧତେ

ମଧୁକ୍ଷୀରଦ୍ରାକ୍ଷା-ମଧୁରିମଧୁରୀଣାଃ ଫଣିତୟଃ ॥ ୧୫ ॥

ସୌନ୍ଦର୍ଯ୍ୟ ଲହରୀ ଆନନ୍ଦ ଲହରୀ · ୧୬–୧୮

ଶ୍ଲୋକ ୧୬

କଵୀଂଦ୍ରାଣାଂ ଚେତଃ-କମଲଵନବାଲାତପରୁ ଚିଂ

ଭଜଂତେ ଯେ ସଂତଃ କତିଚିଦରୁ ଣାମେଵ ଭଵତୀମ୍ ।

ଵିରିଂଚିପ୍ରେୟସ୍ୟାଃ ତରୁ ଣତରଶୃଂଗାରଲହରୀ-

ଗଭୀରାଭିର୍ଵାଗ୍ଭିଃ ଵିଦଧତି ସତାଂ ରଂଜନମମୀ ॥ ୧୬ ॥

ଶ୍ଲୋକ ୧୭

ସଵିତ୍ରୀଭିର୍ଵାଚାଂ ଶଶିମଣିଶିଲାଭଂଗରୁ ଚିଭିଃ

ଵଶିନ୍ୟାଦ୍ୟାଭିସ୍ତ୍ଵାଂ ସହ ଜନନି ସଂଚିଂତୟତି ଯଃ ।

ସ କର୍ତା କାଵ୍ୟାନାଂ ଭଵତି ମହତାଂ ଭଂଗିରୁ ଚିଭିଃ

ଵଚୋଭିର୍ଵାଗ୍ଦେଵୀ-ଵଦନକମଲାମୋଦମଧୁରୈଃ ॥ ୧୭ ॥

ଶ୍ଲୋକ ୧୮

ତନୁଚ୍ଛାୟାଭିସ୍ତେ ତରୁ ଣତରଣିଶ୍ରୀସରଣିଭିଃ

ଦିଵଂ ସର୍ଵାମୁର୍ଵୀମ୍ ଅରୁ ଣିମନି ମଗ୍ନାଂ ସ୍ମରତି ଯଃ ।

ଭଵଂତ୍ୟସ୍ୟ ତ୍ରସ୍ୟ-ଦ୍ଵନହରିଣଶାଲୀନନୟନାଃ

ସହୋର୍ଵଶ୍ୟା ଵଶ୍ୟାଃ କତି କତି ନ ଗୀର୍ଵାଣଗଣିକାଃ ॥ ୧୮ ॥

ସୌନ୍ଦର୍ଯ୍ୟ ଲହରୀ ଆନନ୍ଦ ଲହରୀ · ୧୯–୨୧

ଶ୍ଲୋକ ୧୯

ମୁଖଂ ବିଂଦୁଂ  କୃତ୍ଵା  କୁଚୟୁଗମଧସ୍ତସ୍ୟ ତଦଧୋ

ହରାର୍ଧଂ ଧ୍ୟାୟେଦ୍ୟୋ ହରମହିଷି ତେ ମନ୍ମଥକଲାମ୍ ।

ସ ସଦ୍ୟଃ ସଂକ୍ଷୋଭଂ ନୟତି ଵନିତା ଇତ୍ୟତିଲଘୁ

ତ୍ରି ଲୋକୀମପ୍ୟାଶୁ ଭ୍ରମୟତି ରଵୀଂଦୁସ୍ତନୟୁଗାମ୍ ॥ ୧୯ ॥

ଶ୍ଲୋକ ୨୦

କିରଂତୀମଂଗେଭ୍ୟଃ କିରଣନିକୁରୁଂ ବାମୃତରସଂ

ହୃଦି ତ୍ଵା ମାଧତ୍ତେ ହିମକରଶିଲାମୂର୍ତିମିଵ ଯଃ ।

ସ ସର୍ପାଣାଂ ଦର୍ପଂ ଶମୟତି ଶକୁଂତାଧିପ ଇଵ

ଜ୍ଵରପ୍ଲୁଷ୍ଟାନ୍ ଦୃଷ୍ଟ୍ୟା ସୁଖୟତି ସୁଧାଧାରସିରୟା ॥ ୨୦ ॥

ଶ୍ଲୋକ ୨୧

ତଟିଲ୍ଲେଖାତନ୍ଵୀଂ  ତପନଶଶିଵୈଶ୍ଵାନରମୟୀଂ

ନିଷଣ୍ଣାଂ ଷଣ୍ଣାମ୍ ଅପ୍ୟୁପରି କମଲାନାଂ ତଵ କଲାମ୍ ।

ମହାପଦ୍ମା ଟଵ୍ୟାଂ ମୃଦିତମଲମାୟେନ ମନସା

ମହାଂତଃ ପଶ୍ୟଂତୋ ଦଧତି ପରମାହ୍ଲାଦଲହରୀମ୍ ॥ ୨୧ ॥

ସୌନ୍ଦର୍ଯ୍ୟ ଲହରୀ ଆନନ୍ଦ ଲହରୀ · ୨୨–୨୪

ଶ୍ଲୋକ ୨୨

ଭଵାନି ତ୍ଵଂ  ଦାସେ ମୟି ଵିତର ଦୃଷ୍ଟିଂ ସକରୁ ଣା-

ମିତି ସ୍ତୋତୁଂ  ଵାଂଛନ୍ କଥୟତି ଭଵାନି ତ୍ଵ ମିତି ଯଃ ।

ତଦୈଵ ତ୍ଵଂ  ତସ୍ମୈ ଦିଶସି ନିଜସାୟୁଜ୍ୟପଦଵୀଂ

ମୁକୁଂଦବ୍ରହ୍ମେଂଦ୍ର-ସ୍ଫୁଟମକୁଟନୀରାଜିତପଦାମ୍ ॥ ୨୨ ॥

ଶ୍ଲୋକ ୨୩

ତ୍ଵୟା ହୃତ୍ଵା  ଵାମଂ ଵପୁରପରିତୃ ପ୍ତେନ ମନସା

ଶରୀରାର୍ଧଂ ଶଂଭୋଃ ଅପରମପି ଶଂକେ ହୃତମଭୂତ୍ ।

ଯଦେତତ୍ତ୍ଵ ଦ୍ରୂପଂ ସକଲମରୁ ଣାଭଂ ତ୍ରି ନୟନଂ

କୁଚାଭ୍ୟାମାନମ୍ରଂ କୁଟିଲଶଶିଚୂଡାଲମକୁଟମ୍ ॥ ୨୩ ॥

ଶ୍ଲୋକ ୨୪

ଜଗତ୍ସୂତେ ଧାତା ହରିରଵତି ରୁ ଦ୍ରଃ କ୍ଷପୟତେ

ତିରସ୍କୁର୍ଵନ୍ନେତତ୍ ସ୍ଵମପି ଵପୁରୀଶସ୍ତିରୟତି ।

ସଦାପୂର୍ଵଃ ସର୍ଵଂ ତଦିଦମନୁଗୃହ୍ଣା ତି ଚ ଶିଵ-

ସ୍ତଵାଜ୍ଞାମାଲଂବ୍ୟ କ୍ଷଣଚଲିତୟୋର୍ଭ୍ରୂ ଲତିକୟୋଃ ॥ ୨୪ ॥

ସୌନ୍ଦର୍ଯ୍ୟ ଲହରୀ ଆନନ୍ଦ ଲହରୀ · ୨୫–୨୭

ଶ୍ଲୋକ ୨୫

ତ୍ରୟାଣାଂ ଦେଵାନାଂ ତ୍ରି ଗୁଣଜନିତାନାଂ ତଵ ଶିଵେ

ଭଵେତ୍ ପୂଜା ପୂଜା ତଵ ଚରଣୟୋର୍ୟା ଵିରଚିତା ।

ତଥା ହି ତ୍ଵ ତ୍ପାଦୋଦ୍-ଵହନମଣିପୀଠସ୍ୟ ନିକଟେ

ସ୍ଥିତା ହ୍ୟେତେ ଶଶ୍ଵନ୍ ମୁକୁଲିତକରୋତ୍ତଂସମକୁଟାଃ ॥ ୨୫ ॥

ଶ୍ଲୋକ ୨୬

ଵିରିଂଚିଃ ପଂଚତ୍ଵଂ  ଵ୍ରଜତି ହରିରାପ୍ନୋତି ଵିରତିଂ

ଵିନାଶଂ କୀନାଶୋ ଭଜତି ଧନଦୋ ଯାତି ନିଧନମ୍ ।

ଵିତଂଦ୍ରୀ ମାହେଂଦ୍ରୀ ଵିତତିରପି ସମ୍ମୀଲିତଦୃଶା

ମହାସଂହାରେଽସ୍ମିନ୍ ଵିହରତି ସତି ତ୍ଵ ତ୍ପତିରସୌ ॥ ୨୬ ॥

ଶ୍ଲୋକ ୨୭

ଜପୋ ଜଲ୍ପଃ ଶିଲ୍ପଂ ସକଲମପି ମୁଦ୍ରାଵିରଚନା

ଗତିଃ ପ୍ରାଦକ୍ଷିଣ୍ୟ-କ୍ରମଣମଶନାଦ୍ୟାହୁତିଵିଧିଃ ।

ପ୍ରଣାମସ୍ସଂଵେଶଃ ସୁଖମଖିଲମାତ୍ମାର୍ପଣଦୃଶା

ସପର୍ୟାପର୍ୟାୟଃ ତଵ ଭଵତୁ  ଯନ୍ମେ  ଵିଲସିତମ୍ ॥ ୨୭ ॥

ସୌନ୍ଦର୍ଯ୍ୟ ଲହରୀ ଆନନ୍ଦ ଲହରୀ · ୨୮–୩୦

ଶ୍ଲୋକ ୨୮

ସୁଧାମପ୍ୟାସ୍ଵାଦ୍ୟ ପ୍ରତିଭୟଜରାମୃତ୍ୟୁ ହରିଣୀଂ

ଵିପଦ୍ୟଂତେ ଵିଶ୍ଵେ ଵିଧିଶତମଖାଦ୍ୟା ଦିଵିଷଦଃ ।

କରାଲଂ ଯତ୍କ୍ଷ୍ଵେଲଂ କବଲିତଵତଃ କାଲକଲନା

ନ ଶଂଭୋସ୍ତନ୍ମୂ ଲଂ ତଵ ଜନନି ତାଟଂକମହିମା ॥ ୨୮ ॥

ଶ୍ଲୋକ ୨୯

କିରୀଟଂ ଵୈରିଂଚଂ ପରିହର ପୁରଃ କୈଟଭଭିଦଃ

କଠୋରେ କୋଟୀରେ ସ୍ଖଲସି ଜହି ଜଂଭାରିମୁକୁଟମ୍ ।

ପ୍ରଣମ୍ରେଷ୍ଵେତେଷୁ ପ୍ରସଭମୁପୟାତସ୍ୟ ଭଵନଂ

ଭଵସ୍ୟାଭ୍ୟୁ ତ୍ଥାନେ ତଵ ପରିଜନୋକ୍ତିର୍ଵିଜୟତେ ॥ ୨୯ ॥

ଶ୍ଲୋକ ୩୦

ସ୍ଵଦେହୋଦ୍ଭୂ ତାଭିଃ ଘୃଣିଭିରଣିମାଦ୍ୟାଭିରଭିତୋ

ନିଷେଵ୍ୟେ ନିତ୍ୟେ ତ୍ଵା ମ୍ ଅହମିତି ସଦା ଭାଵୟତି ଯଃ ।

କିମାଶ୍ଚର୍ୟଂ ତସ୍ୟ ତ୍ରି ନୟନସମୃଦ୍ଧିଂ  ତୃ ଣୟତୋ

ମହାସଂଵର୍ତାଗ୍ନିର୍ଵିରଚୟତି ନୀରାଜନଵିଧିମ୍ ॥ ୩୦ ॥

ସୌନ୍ଦର୍ଯ୍ୟ ଲହରୀ ଆନନ୍ଦ ଲହରୀ · ୩୧–୩୩

ଶ୍ଲୋକ ୩୧

ଚତୁ ଷ୍ଷଷ୍ଟ୍ୟା ତଂତ୍ରୈଃ  ସକଲମଭିସଂଧାୟ ଭୁ ଵନଂ

ସ୍ଥିତସ୍ତତ୍ତତ୍ସିଦ୍ଧି -ପ୍ରସଵପରତଂତ୍ରୈଃ  ପଶୁପତିଃ ।

ପୁନସ୍ତ୍ଵନ୍ନି ର୍ବଂଧା-ଦଖିଲପୁରୁ ଷାର୍ଥୈକଘଟନା-

ସ୍ଵତଂତ୍ରଂ ତେ ତଂତ୍ରଂ କ୍ଷିତିତଲମଵାତୀତରଦିଦମ୍ ॥ ୩୧ ॥

ଶ୍ଲୋକ ୩୨

ଶିଵଃ ଶକ୍ତିଃ କାମଃ କ୍ଷିତିରଥ ରଵିଃ ଶୀତକିରଣଃ

ସ୍ମରୋ ହଂସଃ ଶକ୍ରଃ ତଦନୁ  ଚ ପରାମାରହରୟଃ ।

ଅମୀ ହୃଲ୍ଲେଖାଭିଃ ତିସୃଭିରଵସାନେଷୁ ଘଟିତା

ଭଜଂତେ ଵର୍ଣାସ୍ତେ ତଵ ଜନନି ନାମାଵୟଵତାମ୍ ॥ ୩୨ ॥

ଶ୍ଲୋକ ୩୩

ସ୍ମରଂ ଯୋନିଂ ଲକ୍ଷ୍ମୀଂ ତ୍ରି ତୟମିଦମାଦୌ ତଵ ମନୋ-

ର୍ନିଧାୟୈକେ ନିତ୍ୟେ ନିରଵଧିମହାଭୋଗରସିକାଃ ।

ଭଜଂତି ତ୍ଵାଂ  ଚିଂତା-ମଣିଗୁଣନିବଦ୍ଧାକ୍ଷଵଲୟାଃ

ଶିଵାଗ୍ନୌ ଜୁହ୍ଵଂତଃ ସୁରଭିଘୃତଧାରାହୁତିଶତୈଃ ॥ ୩୩ ॥

ସୌନ୍ଦର୍ଯ୍ୟ ଲହରୀ ଆନନ୍ଦ ଲହରୀ · ୩୪–୩୬

ଶ୍ଲୋକ ୩୪

ଶରୀରଂ ତ୍ଵଂ  ଶଂଭୋଃ ଶଶିମିହିରଵକ୍ଷୋରୁ ହୟୁଗଂ

ତଵାତ୍ମାନଂ ମନ୍ୟେ ଭଗଵତି ନଵାତ୍ମାନମନଘମ୍ ।

ଅତଶ୍ଶେଷଶ୍ଶେଷୀ-ତ୍ୟୟମୁଭୟସାଧାରଣତୟା

ସ୍ଥିତଃ ସଂବଂଧୋ ଵାଂ ସମରସପରାନଂଦପରୟୋଃ ॥ ୩୪ ॥

ଶ୍ଲୋକ ୩୫

ମନସ୍ତ୍ଵଂ ଵ୍ୟୋମ ତ୍ଵଂ  ମରୁ ଦସି ମରୁ ତ୍ସାରଥିରସି

ତ୍ଵ ମାପସ୍ତ୍ଵଂ ଭୂମିଃ ତ୍ଵ ୟି ପରିଣତାୟାଂ ନ ହି ପରମ୍ ।

ତ୍ଵ ମେଵ ସ୍ଵାତ୍ମାନଂ ପରିଣମୟିତୁଂ  ଵିଶ୍ଵଵପୁଷା

ଚିଦାନଂଦାକାରଂ ଶିଵୟୁଵତି ଭାଵେନ ବିଭୃ ଷେ ॥ ୩୫ ॥

ଶ୍ଲୋକ ୩୬

ତଵାଜ୍ଞାଚକ୍ରସ୍ଥଂ ତପନଶଶିକୋଟି-ଦ୍ୟୁତିଧରଂ

ପରଂ ଶଂଭୁଂ  ଵଂଦେ ପରିମିଲିତପାର୍ଶ୍ଵଂ ପରଚିତା ।

ଯମାରାଧ୍ୟନ୍ ଭକ୍ତ୍ୟା ରଵିଶଶିଶୁଚୀନାମଵିଷୟେ

ନିରାଲୋକେଽଲୋକେ ନିଵସତି ହି ଭାଲୋକଭୁ ଵନେ ॥ ୩୬ ॥

ସୌନ୍ଦର୍ଯ୍ୟ ଲହରୀ ଆନନ୍ଦ ଲହରୀ · ୩୭–୩୯

ଶ୍ଲୋକ ୩୭

ଵିଶୁଦ୍ଧୌ ତେ ଶୁଦ୍ଧ-ସ୍ଫଟିକଵିଶଦଂ ଵ୍ୟୋମଜନକଂ

ଶିଵଂ ସେଵେ ଦେଵୀମ୍ ଅପି ଶିଵସମାନଵ୍ୟଵସିତାମ୍ ।

ଯୟୋଃ କାଂତ୍ୟା ଯାଂତ୍ୟାଃ ଶଶିକିରଣସାରୂପ୍ୟସରଣେ-

ର୍ଵିଧୂତାଂତର୍ଧ୍ଵାଂତା ଵିଲସତି ଚକୋରୀଵ ଜଗତୀ ॥ ୩୭ ॥

ଶ୍ଲୋକ ୩୮

ସମୁନ୍ମୀ ଲତ୍ ସଂଵିତ୍-କମଲମକରଂଦୈକ-ରସିକଂ

ଭଜେ ହଂସଦ୍ଵଂ ଦ୍ଵଂ  କିମପି ମହତାଂ ମାନସଚରମ୍ ।

ଯଦାଲାପାଦଷ୍ଟା-ଦଶଗୁଣିତଵିଦ୍ୟାପରିଣତି-

ର୍ୟଦାଦତ୍ତେ ଦୋଷାତ୍ ଗୁଣମଖିଲମଦ୍ଭ୍ୟଃ ପୟ ଇଵ ॥ ୩୮ ॥

ଶ୍ଲୋକ ୩୯

ତଵ ସ୍ଵାଧିଷ୍ଠାନେ ହୁତଵହମଧିଷ୍ଠାୟ ନିରତଂ

ତମୀଡେ ସଂଵର୍ତଂ ଜନନି ମହତୀଂ ତାଂ ଚ ସମୟାମ୍ ।

ଯଦାଲୋକେ ଲୋକାନ୍ ଦହତି ମହତି କ୍ରୋଧକଲିତେ

ଦୟାର୍ଦ୍ରା  ଯା ଦୃଷ୍ଟିଃ ଶିଶିରମୁପଚାରଂ ରଚୟତି ॥ ୩୯ ॥

ସୌନ୍ଦର୍ଯ୍ୟ ଲହରୀ ଆନନ୍ଦ ଲହରୀ · ୪୦–୪୧

ଶ୍ଲୋକ ୪୦

ତଟିତ୍ତ୍ଵଂ ତଂ ଶକ୍ତ୍ୟା ତିମିରପରିପଂଥିସ୍ଫୁରଣୟା

ସ୍ଫୁରନ୍ନାନାରତ୍ନା-ଭରଣପରିଣଦ୍ଧେଂଦ୍ରଧନୁଷମ୍ ।

ତଵ ଶ୍ୟାମଂ ମେଘଂ କମପି ମଣିପୂରୈକଶରଣଂ

ନିଷେଵେ ଵର୍ଷଂତଂ ହରମିହିରତପ୍ତଂ ତ୍ରି ଭୁ ଵନମ୍ ॥ ୪୦ ॥

ଶ୍ଲୋକ ୪୧

ତଵାଧାରେ ମୂଲେ ସହ ସମୟୟା ଲାସ୍ୟପରୟା

ନଵାତ୍ମାନଂ ମନ୍ୟେ ନଵରସମହାତାଂଡଵନଟମ୍ ।

ଉଭାଭ୍ୟାମେତାଭ୍ୟାମ୍ ଉଦୟଵିଧିମୁଦ୍ଦିଶ୍ୟ ଦୟୟା

ସନାଥାଭ୍ୟାଂ ଜଜ୍ଞେ ଜନକଜନନୀମଜ୍ଜଗଦିଦମ୍ ॥ ୪୧ ॥

ସୌନ୍ଦର୍ଯ୍ୟ ଲହରୀ

ଶ୍ଲୋକ ୪୨ ରୁ  ୧୦୦, ସୌନ୍ଦର୍ଯ୍ୟର ତରଙ୍ଗ



ସୌନ୍ଦର୍ଯ୍ୟ ଲହରୀ ସୌନ୍ଦର୍ଯ୍ୟ ଲହରୀ · ୪୨–୪୪

ଶ୍ଲୋକ ୪୨

ଗତୈର୍ମାଣିକ୍ୟତ୍ଵଂ  ଗଗନମଣିଭିଃ ସାଂଦ୍ରଘଟିତଂ

କିରୀଟଂ ତେ ହୈମଂ ହିମଗିରିସୁତେ କୀର୍ତୟତି ଯଃ ।

ସ ନୀଡେୟଚ୍ଛାୟା-ଚ୍ଛୁରଣଶବଲଂ ଚଂଦ୍ରଶକଲଂ

ଧନୁଃ  ଶୌନାସୀରଂ କିମିତି ନ ନିବଧ୍ନାତି ଧିଷଣାମ୍ ॥ ୪୨ ॥

ଶ୍ଲୋକ ୪୩

ଧୁନୋତୁ  ଧ୍ଵାଂତଂ ନଃ ତୁ ଲିତଦଲିତେଂଦୀଵରଵନଂ

ଘନସ୍ନିଗ୍ଧଶ୍ଲକ୍ଷ୍ଣଂ ଚିକୁରନିକୁରୁଂ ବଂ ତଵ ଶିଵେ ।

ଯଦୀୟଂ ସୌରଭ୍ୟଂ ସହଜମୁପଲବ୍ଧୁଂ ସୁମନସୋ

ଵସଂତ୍ୟସ୍ମିନ୍ ମନ୍ୟେ ବଲମଥନଵାଟୀଵିଟପିନାମ୍ ॥ ୪୩ ॥

ଶ୍ଲୋକ ୪୪

ତନୋତୁ  କ୍ଷେମଂ ନଃ ତଵ ଵଦନସୌଂଦର୍ୟଲହରୀ-

ପରୀଵାହସ୍ରୋତଃ-ସରଣିରିଵ ସୀମଂତସରଣିଃ ।

ଵହଂତୀ ସିଂଦୂ ରଂ ପ୍ରବଲକବରୀଭାରତିମିର-

ଦ୍ଵିଷାଂ ବୃଂ ଦୈର୍ବଂଦୀ-କୃତମିଵ ନଵୀନାର୍କକିରଣମ୍ ॥ ୪୪ ॥

ସୌନ୍ଦର୍ଯ୍ୟ ଲହରୀ ସୌନ୍ଦର୍ଯ୍ୟ ଲହରୀ · ୪୫–୪୭

ଶ୍ଲୋକ ୪୫

ଅରାଲୈଃ ସ୍ଵାଭାଵ୍ୟା-ଦଲିକଲଭସଶ୍ରୀଭିରଲକୈଃ

ପରୀତଂ ତେ ଵକ୍ତ୍ରଂ ପରିହସତି ପଂକେରୁ ହରୁ ଚିମ୍ ।

ଦରସ୍ମେରେ ଯସ୍ମିନ୍ ଦଶନରୁ ଚିକିଂଜଲ୍କରୁ ଚିରେ

ସୁଗଂଧୌ ମାଦ୍ୟଂତି ସ୍ମରଦହନଚକ୍ଷୁର୍ମଧୁଲିହଃ ॥ ୪୫ ॥

ଶ୍ଲୋକ ୪୬

ଲଲାଟଂ ଲାଵଣ୍ୟ-ଦ୍ୟୁ ତିଵିମଲମାଭାତି ତଵ ଯ-

ଦ୍ଦ୍ଵିତୀୟଂ ତନ୍ମ ନ୍ୟେ ମକୁଟଘଟିତଂ ଚଂଦ୍ରଶକଲମ୍ ।

ଵିପର୍ୟାସନ୍ୟାସାତ୍ ଉଭୟମପି ସଂଭୂୟ ଚ ମିଥଃ

ସୁଧାଲେପସ୍ୟୂତିଃ ପରିଣମତି ରାକାହିମକରଃ ॥ ୪୬ ॥

ଶ୍ଲୋକ ୪୭

ଭ୍ରୁ ଵୌ ଭୁ ଗ୍ନେ କିଂଚିତ୍ ଭୁ ଵନଭୟଭଂଗଵ୍ୟସନିନି

ତ୍ଵ ଦୀୟେ ନେତ୍ରାଭ୍ୟାଂ ମଧୁକରରୁ ଚିଭ୍ୟାଂ ଧୃତଗୁଣମ୍ ।

ଧନୁର୍ମନ୍ୟେ ସଵ୍ୟେ-ତରକରଗୃହୀତଂ ରତିପତେଃ

ପ୍ରକୋଷ୍ଠେ ମୁଷ୍ଟୌ ଚ ସ୍ଥଗୟତି ନିଗୂଢାଂତରମୁମେ ॥ ୪୭ ॥

ସୌନ୍ଦର୍ଯ୍ୟ ଲହରୀ ସୌନ୍ଦର୍ଯ୍ୟ ଲହରୀ · ୪୮–୫୦

ଶ୍ଲୋକ ୪୮

ଅହଃ ସୂତେ ସଵ୍ୟଂ ତଵ ନୟନମର୍କାତ୍ମକତୟା

ତ୍ରି ୟାମାଂ ଵାମଂ ତେ ସୃଜତି ରଜନୀନାୟକତୟା ।

ତୃ ତୀୟା ତେ ଦୃଷ୍ଟିଃ ଦରଦଲିତହେମାଂବୁଜରୁ ଚିଃ

ସମାଧତ୍ତେ ସଂଧ୍ୟାଂ ଦିଵସନିଶୟୋରଂତରଚରୀମ୍ ॥ ୪୮ ॥

ଶ୍ଲୋକ ୪୯

ଵିଶାଲା କଲ୍ୟାଣୀ ସ୍ଫୁଟରୁ ଚିରୟୋଧ୍ୟା କୁଵଲୟୈଃ

କୃପାଧାରାଧାରା କିମପି ମଧୁରାଭୋଗଵତିକା ।

ଅଵଂତୀ ଦୃଷ୍ଟିସ୍ତେ ବହୁନଗରଵିସ୍ତାରଵିଜୟା

ଧ୍ରୁଵଂ ତତ୍ତନ୍ନାମ-ଵ୍ୟଵହରଣୟୋଗ୍ୟା ଵିଜୟତେ ॥ ୪୯ ॥

ଶ୍ଲୋକ ୫୦

କଵୀନାଂ ସଂଦର୍ଭ-ସ୍ତବକମକରଂଦୈକରସିକଂ

କଟାକ୍ଷଵ୍ୟାକ୍ଷେପ-ଭ୍ରମରକଲଭୌ କର୍ଣୟୁଗଲମ୍ ।

ଅମୁଂଚଂତୌ ଦୃଷ୍ଟ୍ଵା ତଵ ନଵରସାସ୍ଵାଦତରଲୌ

ଅସୂୟାସଂସର୍ଗାତ୍ ଅଲିକନୟନଂ କିଂଚିଦରୁ ଣମ୍ ॥ ୫୦ ॥

ସୌନ୍ଦର୍ଯ୍ୟ ଲହରୀ ସୌନ୍ଦର୍ଯ୍ୟ ଲହରୀ · ୫୧–୫୩

ଶ୍ଲୋକ ୫୧

ଶିଵେ ଶୃଂଗାରାର୍ଦ୍ରା  ତଦିତରଜନେ କୁତ୍ସନପରା

ସରୋଷା ଗଂଗାୟାଂ ଗିରିଶଚରିତେ ଵିସ୍ମୟଵତୀ ।

ହରାହିଭ୍ୟୋ ଭୀତା ସରସିରୁ ହସୌଭାଗ୍ୟଜୟିନୀ

ସଖୀଷୁ ସ୍ମେରା ତେ ମୟି ଜନନି ଦୃଷ୍ଟିଃ ସକରୁ ଣା ॥ ୫୧ ॥

ଶ୍ଲୋକ ୫୨

ଗତେ କର୍ଣାଭ୍ୟର୍ଣଂ ଗରୁ ତ ଇଵ ପକ୍ଷ୍ମାଣି ଦଧତୀ

ପୁରାଂ ଭେତ୍ତୁ ଶ୍ଚିତ୍ତ-ପ୍ରଶମରସଵିଦ୍ରାଵଣଫଲେ ।

ଇମେ ନେତ୍ରେ ଗୋତ୍ରା-ଧରପତିକୁଲୋତ୍ତଂସକଲିକେ

ତଵାକର୍ଣାକୃଷ୍ଟ-ସ୍ମରଶରଵିଲାସଂ କଲୟତଃ ॥ ୫୨ ॥

ଶ୍ଲୋକ ୫୩

ଵିଭକ୍ତତ୍ରୈ ଵର୍ଣ୍ୟଂ ଵ୍ୟତିକରିତଲୀଲାଂଜନତୟା

ଵିଭାତି ତ୍ଵ ନ୍ନେତ୍ର-ତ୍ରି ତୟମିଦମୀଶାନଦୟିତେ ।

ପୁନଃ ସ୍ରଷ୍ଟୁଂ ଦେଵାନ୍ ଦ୍ରୁହିଣହରିରୁ ଦ୍ରାନୁପରତାନ୍

ରଜଃ ସତ୍ତ୍ଵଂ  ବିଭ୍ରତ୍ ତମ ଇତି ଗୁଣାନାଂ ତ୍ରୟମିଵ ॥ ୫୩ ॥

ସୌନ୍ଦର୍ଯ୍ୟ ଲହରୀ ସୌନ୍ଦର୍ଯ୍ୟ ଲହରୀ · ୫୪–୫୬

ଶ୍ଲୋକ ୫୪

ପଵିତ୍ରୀକର୍ତୁଂ  ନଃ ପଶୁପତିପରାଧୀନହୃଦୟେ

ଦୟାମିତ୍ରୈ ର୍ନେତ୍ରୈ -ରରୁ ଣଧଵଲଶ୍ୟାମରୁ ଚିଭିଃ ।

ନଦଃ ଶୋଣୋ ଗଂଗା ତପନତନୟେତି ଧ୍ରୁଵମମୁଂ

ତ୍ରୟାଣାଂ ତୀର୍ଥାନାମ୍ ଉପନୟସି ସଂଭେଦମନଘମ୍ ॥ ୫୪ ॥

ଶ୍ଲୋକ ୫୫

ନିମେଷୋନ୍ମେଷାଭ୍ୟାଂ ପ୍ରଲୟମୁଦୟଂ ଯାତି ଜଗତୀ

ତଵେତ୍ୟାହୁଃ ସଂତୋ ଧରଣିଧରରାଜନ୍ୟତନୟେ ।

ତ୍ଵ ଦୁନ୍ମେଷାଜ୍ଜାତଂ ଜଗଦିଦମଶେଷଂ ପ୍ରଲୟତଃ

ପରିତ୍ରାତୁଂ  ଶଂକେ ପରିହୃତନିମେଷାସ୍ତଵ ଦୃଶଃ ॥ ୫୫ ॥

ଶ୍ଲୋକ ୫୬

ତଵାପର୍ଣେ କର୍ଣେ-ଜପନୟନପୈଶୁନ୍ୟଚକିତା

ନିଲୀୟଂତେ ତୋୟେ ନିୟତମନିମେଷାଃ ଶଫରିକାଃ ।

ଇୟଂ ଚ ଶ୍ରୀର୍ବଦ୍ଧ-ଚ୍ଛଦପୁଟକଵାଟଂ କୁଵଲୟଂ

ଜହାତି ପ୍ରତ୍ୟୂ ଷେ ନିଶି ଚ ଵିଘଟୟ୍ୟ ପ୍ରଵିଶତି ॥ ୫୬ ॥

ସୌନ୍ଦର୍ଯ୍ୟ ଲହରୀ ସୌନ୍ଦର୍ଯ୍ୟ ଲହରୀ · ୫୭–୫୯

ଶ୍ଲୋକ ୫୭

ଦୃଶା ଦ୍ରାଘୀୟସ୍ୟା ଦରଦଲିତନୀଲୋତ୍ପଲରୁ ଚା

ଦଵୀୟାଂସଂ ଦୀନଂ ସ୍ନପୟ କୃପୟା ମାମପି ଶିଵେ ।

ଅନେନାୟଂ ଧନ୍ୟୋ ଭଵତି ନ ଚ ତେ ହାନିରିୟତା

ଵନେ ଵା ହର୍ମ୍ୟେ ଵା ସମକରନିପାତୋ ହିମକରଃ ॥ ୫୭ ॥

ଶ୍ଲୋକ ୫୮

ଅରାଲଂ ତେ ପାଲୀ-ଯୁଗଲମଗରାଜନ୍ୟତନୟେ

ନ କେଷାମାଧତ୍ତେ କୁସୁମଶରକୋଦଂଡକୁତୁ କମ୍ ।

ତିରଶ୍ଚୀନୋ ଯତ୍ର ଶ୍ରଵଣପଥମୁଲ୍ଲଂଘ୍ୟ ଵିଲସ-

ନ୍ନପାଂଗଵ୍ୟାସଂଗୋ ଦିଶତି ଶରସଂଧାନଧିଷଣାମ୍ ॥ ୫୮ ॥

ଶ୍ଲୋକ ୫୯

ସ୍ଫୁରଦ୍ଗଂଡାଭୋଗ-ପ୍ରତିଫଲିତତାଟଂକୟୁଗଲଂ

ଚତୁଶ୍ଚକ୍ରଂ ମନ୍ୟେ ତଵ ମୁଖମିଦଂ ମନ୍ମଥରଥମ୍ ।

ଯମାରୁ ହ୍ୟ ଦ୍ରୁହ୍ୟ-ତ୍ୟଵନିରଥମର୍କେଂଦୁଚରଣଂ

ମହାଵୀରୋ ମାରଃ ପ୍ରମଥପତୟେ ସଜ୍ଜିତଵତେ ॥ ୫୯ ॥

ସୌନ୍ଦର୍ଯ୍ୟ ଲହରୀ ସୌନ୍ଦର୍ଯ୍ୟ ଲହରୀ · ୬୦–୬୨

ଶ୍ଲୋକ ୬୦

ସରସ୍ଵତ୍ୟାଃ ସୂକ୍ତୀ-ରମୃତଲହରୀକୌଶଲହରୀଃ

ପିବଂତ୍ୟାଃ ଶର୍ଵାଣି ଶ୍ରଵଣଚୁ ଲୁ କାଭ୍ୟାମଵିରଲମ୍ ।

ଚମତ୍କାରଶ୍ଲାଘା-ଚଲିତଶିରସଃ କୁଂଡଲଗଣୋ

ଝଣତ୍କାରୈସ୍ତାରୈଃ ପ୍ରତିଵଚନମାଚଷ୍ଟ ଇଵ ତେ ॥ ୬୦ ॥

ଶ୍ଲୋକ ୬୧

ଅସୌ ନାସାଵଂଶଃ ତୁ ହିନଗିରିଵଂଶଧ୍ଵଜପଟି

ତ୍ଵ ଦୀୟୋ ନେଦୀୟଃ ଫଲତୁ  ଫଲମସ୍ମାକମୁଚିତମ୍ ।

ଵହତ୍ୟଂତର୍ମୁକ୍ତାଃ ଶିଶିରକରନିଶ୍ଵାସଗଲିତଂ

ସମୃଦ୍ଧ୍ୟା ଯତ୍ତାସାଂ ବହିରପି ଚ ମୁକ୍ତାମଣିଧରଃ ॥ ୬୧ ॥

ଶ୍ଲୋକ ୬୨

ପ୍ରକୃତ୍ୟା ରକ୍ତାୟାଃ ତଵ ସୁଦତି ଦଂତଚ୍ଛଦରୁ ଚେଃ

ପ୍ରଵକ୍ଷ୍ୟେ ସାଦୃଶ୍ୟଂ ଜନୟତୁ  ଫଲଂ ଵିଦ୍ରୁମଲତା ।

ନ ବିଂବଂ ତଦ୍ବିଂ ବ-ପ୍ରତିଫଲନରାଗାଦରୁ ଣିତଂ

ତୁ ଲାମଧ୍ୟାରୋଢୁଂ  କଥମିଵ ଵିଲଜ୍ଜେତ କଲୟା ॥ ୬୨ ॥

ସୌନ୍ଦର୍ଯ୍ୟ ଲହରୀ ସୌନ୍ଦର୍ଯ୍ୟ ଲହରୀ · ୬୩–୬୫

ଶ୍ଲୋକ ୬୩

ସ୍ମିତଜ୍ୟୋତ୍ସ୍ନା ଜାଲଂ ତଵ ଵଦନଚଂଦ୍ରସ୍ୟ ପିବତାଂ

ଚକୋରାଣାମାସୀତ୍ ଅତିରସତୟା ଚଂଚୁ ଜଡିମା ।

ଅତସ୍ତେ ଶୀତାଂଶୋ-ରମୃତଲହରୀମାମ୍ଲରୁ ଚୟଃ

ପିବଂତି ସ୍ଵଚ୍ଛଂଦଂ ନିଶି ନିଶି ଭୃ ଶଂ କାଂଜିକଧିୟା ॥ ୬୩ ॥

ଶ୍ଲୋକ ୬୪

ଅଵିଶ୍ରାଂତଂ ପତ୍ୟୁ -ର୍ଗୁଣଗଣକଥାମ୍ରେଡନଜପା

ଜପାପୁଷ୍ପଚ୍ଛାୟା ତଵ ଜନନି ଜିହ୍ଵା ଜୟତି ସା ।

ଯଦଗ୍ରାସୀନାୟାଃ ସ୍ଫଟିକଦୃଷଦଚ୍ଛଚ୍ଛଵିମୟୀ

ସରସ୍ଵତ୍ୟା ମୂର୍ତିଃ ପରିଣମତି ମାଣିକ୍ୟଵପୁଷା ॥ ୬୪ ॥

ଶ୍ଲୋକ ୬୫

ରଣେ ଜିତ୍ଵା  ଦୈତ୍ୟାନ୍ ଅପହୃତଶିରସ୍ତ୍ରୈଃ  କଵଚିଭିର୍-

ନିଵୃ ତ୍ତୈଶ୍ଚଂଡାଂଶ-ତ୍ରି ପୁରହରନିର୍ମାଲ୍ୟଵିମୁଖୈଃ ।

ଵିଶାଖେଂଦ୍ରୋପେଂଦ୍ରୈଃ  ଶଶିଵିଶଦକର୍ପୂରଶକଲା

ଵିଲୀୟଂତେ ମାତଃ ତଵ ଵଦନତାଂବୂ ଲକବଲାଃ ॥ ୬୫ ॥

ସୌନ୍ଦର୍ଯ୍ୟ ଲହରୀ ସୌନ୍ଦର୍ଯ୍ୟ ଲହରୀ · ୬୬–୬୮

ଶ୍ଲୋକ ୬୬

ଵିପଂଚ୍ୟା ଗାୟଂତୀ ଵିଵିଧମପଦାନଂ ପଶୁପତେଃ

ତ୍ଵୟାରବ୍ଧେ ଵକ୍ତୁଂ ଚଲିତଶିରସା ସାଧୁଵଚନେ ।

ତଦୀୟୈର୍ମାଧୁର୍ୟୈ-ରପଲପିତତଂତ୍ରୀକଲରଵାଂ

ନିଜାଂ ଵୀଣାଂ ଵାଣୀ ନିଚୁ ଲୟତି ଚୋଲେନ ନିଭୃ ତମ୍ ॥ ୬୬ ॥

ଶ୍ଲୋକ ୬୭

କରାଗ୍ରେଣ ସ୍ପୃଷ୍ଟଂ ତୁ ହିନଗିରିଣା ଵତ୍ସଲତୟା

ଗିରୀଶେନୋଦସ୍ତଂ ମୁହୁରଧରପାନାକୁଲତୟା ।

କରଗ୍ରାହ୍ୟଂ ଶଂଭୋଃ ମୁଖମୁକୁରଵୃଂ ତଂ ଗିରିସୁତେ

କଥଂକାରଂ ବ୍ରୂମ-ସ୍ତଵ ଚିବୁକମୌପମ୍ୟରହିତମ୍ ॥ ୬୭ ॥

ଶ୍ଲୋକ ୬୮

ଭୁ ଜାଶ୍ଲେଷାନ୍ ନିତ୍ୟଂ ପୁରଦମୟିତୁଃ  କଂଟକଵତୀ

ତଵ ଗ୍ରୀଵା ଧତ୍ତେ ମୁଖକମଲନାଲଶ୍ରିୟମିୟମ୍ ।

ସ୍ଵତଃ ଶ୍ଵେତା କାଲା-ଗରୁ ବହୁଲଜଂବାଲମଲିନା

ମୃଣାଲୀଲାଲିତ୍ୟଂ ଵହତି ଯଦଧୋ ହାରଲତିକା ॥ ୬୮ ॥

ସୌନ୍ଦର୍ଯ୍ୟ ଲହରୀ ସୌନ୍ଦର୍ଯ୍ୟ ଲହରୀ · ୬୯–୭୧

ଶ୍ଲୋକ ୬୯

ଗଲେ ରେଖାସ୍ତିସ୍ରୋ ଗତିଗମକଗୀତୈକନିପୁଣେ

ଵିଵାହଵ୍ୟାନଦ୍ଧ-ପ୍ରଗୁଣଗୁଣସଂଖ୍ୟାପ୍ରତିଭୁ ଵଃ ।

ଵିରାଜଂତେ ନାନା-ଵିଧମଧୁରରାଗାକରଭୁ ଵାଂ

ତ୍ରୟାଣାଂ ଗ୍ରାମାଣାଂ ସ୍ଥିତିନିୟମସୀମାନ ଇଵ ତେ ॥ ୬୯ ॥

ଶ୍ଲୋକ ୭୦

ମୃଣାଲୀମୃଦ୍ଵୀ ନାଂ ତଵ ଭୁ ଜଲତାନାଂ ଚତସୃଣାଂ

ଚତୁ ର୍ଭିଃ ସୌଂଦର୍ୟଂ ସରସିଜଭଵଃ ସ୍ତୌତି ଵଦନୈଃ ।

ନଖେଭ୍ୟଃ ସଂତ୍ରସ୍ୟନ୍ ପ୍ରଥମମଥନାଦଂଧକରିପୋ-

ଶ୍ଚତୁ ର୍ଣାଂ ଶୀର୍ଷାଣାଂ ସମମଭୟହସ୍ତାର୍ପଣଧିୟା ॥ ୭୦ ॥

ଶ୍ଲୋକ ୭୧

ନଖାନାମୁଦ୍ୟୋତୈ-ର୍ନଵନଲିନରାଗଂ ଵିହସତାଂ

କରାଣାଂ ତେ କାଂତିଂ କଥୟ କଥୟାମଃ କଥମୁମେ ।

କୟାଚିଦ୍ଵା  ସାମ୍ୟଂ ଭଜତୁ  କଲୟା ହଂତ କମଲଂ

ଯଦି କ୍ରୀଡଲ୍ଲକ୍ଷ୍ମୀ-ଚରଣତଲଲାକ୍ଷାରସଚଣମ୍ ॥ ୭୧ ॥

ସୌନ୍ଦର୍ଯ୍ୟ ଲହରୀ ସୌନ୍ଦର୍ଯ୍ୟ ଲହରୀ · ୭୨–୭୪

ଶ୍ଲୋକ ୭୨

ସମଂ ଦେଵି ସ୍କଂଦ-ଦ୍ଵିପଵଦନପୀତଂ ସ୍ତନୟୁଗଂ

ତଵେଦଂ ନଃ ଖେଦଂ ହରତୁ  ସତତଂ ପ୍ରସ୍ନୁତମୁଖମ୍ ।

ଯଦାଲୋକ୍ୟାଶଂକା-କୁଲିତହୃଦୟୋ ହାସଜନକଃ

ସ୍ଵକୁଂଭୌ ହେରଂବଃ ପରିମୃଶତି ହସ୍ତେନ ଝଟିତି ॥ ୭୨ ॥

ଶ୍ଲୋକ ୭୩

ଅମୂ ତେ ଵକ୍ଷୋଜା-ଵମୃତରସମାଣିକ୍ୟକୁତୁ ପୌ

ନ ସଂଦେହସ୍ପଂଦୋ ନଗପତିପତାକେ ମନସି ନଃ ।

ପିବଂତୌ ତୌ ଯସ୍ମାତ୍ ଅଵିଦିତଵଧୂସଂଗରସିକୌ

କୁମାରାଵଦ୍ୟାପି ଦ୍ଵିରଦଵଦନକ୍ରୌଂଚଦଲନୌ ॥ ୭୩ ॥

ଶ୍ଲୋକ ୭୪

ଵହତ୍ୟଂବ ସ୍ତଂବେ-ରମଦନୁଜକୁଂଭପ୍ରକୃତିଭିଃ

ସମାରବ୍ଧାଂ ମୁକ୍ତା-ମଣିଭିରମଲାଂ ହାରଲତିକାମ୍ ।

କୁଚାଭୋଗୋ ବିଂବା-ଧରରୁ ଚିଭିରଂତଃ ଶବଲିତାଂ

ପ୍ରତାପଵ୍ୟାମିଶ୍ରାଂ ପୁରଦମୟିତୁଃ  କୀର୍ତିମିଵ ତେ ॥ ୭୪ ॥

ସୌନ୍ଦର୍ଯ୍ୟ ଲହରୀ ସୌନ୍ଦର୍ଯ୍ୟ ଲହରୀ · ୭୫–୭୭

ଶ୍ଲୋକ ୭୫

ତଵ ସ୍ତନ୍ୟଂ ମନ୍ୟେ ଧରଣିଧରକନ୍ୟେ ହୃଦୟତଃ

ପୟଃପାରାଵାରଃ ପରିଵହତି ସାରସ୍ଵତମିଵ ।

ଦୟାଵତ୍ୟା ଦତ୍ତଂ ଦ୍ରଵିଡଶିଶୁରାସ୍ଵାଦ୍ୟ ତଵ ଯତ୍

କଵୀନାଂ ପ୍ରୌଢାନାମ୍ ଅଜନି କମନୀୟଃ କଵୟିତା ॥ ୭୫ ॥

ଶ୍ଲୋକ ୭୬

ହରକ୍ରୋଧଜ୍ଵାଲା-ଵଲିଭିରଵଲୀଢେନ ଵପୁଷା

ଗଭୀରେ ତେ ନାଭୀ-ସରସି କୃତସଂଗୋ ମନସିଜଃ ।

ସମୁତ୍ତସ୍ଥୌ ତସ୍ମାତ୍ ଅଚଲତନୟେ ଧୂମଲତିକା

ଜନସ୍ତାଂ ଜାନୀତେ ତଵ ଜନନି ରୋମାଵଲିରିତି ॥ ୭୬ ॥

ଶ୍ଲୋକ ୭୭

ଯଦେତତ୍ କାଲିଂଦୀ-ତନୁତରତରଂଗାକୃତି ଶିଵେ

କୃଶେ ମଧ୍ୟେ କିଂଚିତ୍ ଜନନି ତଵ ଯଦ୍ଭାତି ସୁଧିୟାମ୍ ।

ଵିମର୍ଦାଦନ୍ୟୋଽନ୍ୟଂ କୁଚକଲଶୟୋରଂତରଗତଂ

ତନୂ ଭୂତଂ ଵ୍ୟୋମ ପ୍ରଵିଶଦିଵ ନାଭିଂ କୁହରିଣୀମ୍ ॥ ୭୭ ॥

ସୌନ୍ଦର୍ଯ୍ୟ ଲହରୀ ସୌନ୍ଦର୍ଯ୍ୟ ଲହରୀ · ୭୮–୮୦

ଶ୍ଲୋକ ୭୮

ସ୍ଥିରୋ ଗଂଗାଵର୍ତଃ ସ୍ତନମୁକୁଲରୋମାଵଲିଲତା-

କଲାଵାଲଂ କୁଂଡଂ କୁସୁମଶରତେଜୋହୁତଭୁ ଜଃ ।

ରତେର୍ଲୀଲାଗାରଂ କିମପି ତଵ ନାଭିର୍ଗିରିସୁତେ

ବିଲଦ୍ଵା ରଂ ସିଦ୍ଧେ-ର୍ଗିରିଶନୟନାନାଂ ଵିଜୟତେ ॥ ୭୮ ॥

ଶ୍ଲୋକ ୭୯

ନିସର୍ଗକ୍ଷୀଣସ୍ୟ ସ୍ତନତଟଭରେଣ କ୍ଲମଜୁଷୋ

ନମନ୍ମୂ ର୍ତେର୍ନାରୀ-ତିଲକ ଶନକୈସ୍ତ୍ରୁଟ୍ୟତ ଇଵ ।

ଚିରଂ ତେ ମଧ୍ୟସ୍ୟ ତ୍ରୁ ଟିତତଟିନୀତୀରତରୁ ଣା

ସମାଵସ୍ଥାସ୍ଥେମ୍ନୋ ଭଵତୁ  କୁଶଲଂ ଶୈଲତନୟେ ॥ ୭୯ ॥

ଶ୍ଲୋକ ୮୦

କୁଚୌ ସଦ୍ୟଃସ୍ଵିଦ୍ୟ-ତ୍ତଟଘଟିତକୂ ର୍ପାସଭିଦୁରୌ

କଷଂତୌ ଦୋର୍ମୂଲେ କନକକଲଶାଭୌ କଲୟତା ।

ତଵ ତ୍ରାତୁଂ  ଭଂଗା-ଦଲମିତି ଵଲଗ୍ନଂ ତନୁଭୁ ଵା

ତ୍ରି ଧା ନଦ୍ଧଂ ଦେଵି ତ୍ରି ଵଲି ଲଵଲୀଵଲ୍ଲି ଭିରିଵ ॥ ୮୦ ॥

ସୌନ୍ଦର୍ଯ୍ୟ ଲହରୀ ସୌନ୍ଦର୍ଯ୍ୟ ଲହରୀ · ୮୧–୮୩

ଶ୍ଲୋକ ୮୧

ଗୁରୁ ତ୍ଵଂ  ଵିସ୍ତାରଂ କ୍ଷିତିଧରପତିଃ ପାର୍ଵତି ନିଜା-

ନ୍ନି ତଂବାଦାଚ୍ଛି ଦ୍ୟ ତ୍ଵ ୟି ହରଣରୂପେଣ ନିଦଧେ ।

ଅତସ୍ତେ ଵିସ୍ତୀର୍ଣୋ ଗୁରୁ ରୟମଶେଷାଂ ଵସୁମତୀଂ

ନିତଂବପ୍ରାଗ୍ଭାରଃ ସ୍ଥଗୟତି ଲଘୁତ୍ଵଂ  ନୟତି ଚ ॥ ୮୧ ॥

ଶ୍ଲୋକ ୮୨

କରୀଂଦ୍ରାଣାଂ ଶୁଂଡାନ୍ କନକକଦଲୀକାଂଡପଟଲୀ-

ମୁଭାଭ୍ୟାମୂରୁ ଭ୍ୟାମ୍ ଉଭୟମପି ନିର୍ଜିତ୍ୟ ଭଵତୀ ।

ସୁଵୃତ୍ତାଭ୍ୟାଂ ପତ୍ୟୁଃ  ପ୍ରଣତିକଠିନାଭ୍ୟାଂ ଗିରିସୁତେ

ଵିଧିଜ୍ଞେ ଜାନୁଭ୍ୟାଂ ଵିବୁଧକରିକୁଂଭଦ୍ଵୟମସି ॥ ୮୨ ॥

ଶ୍ଲୋକ ୮୩

ପରାଜେତୁଂ  ରୁ ଦ୍ରଂ ଦ୍ଵିଗୁଣଶରଗର୍ଭୌ ଗିରିସୁତେ

ନିଷଂଗୌ ଜଂଘେ ତେ ଵିଷମଵିଶିଖୋ ବାଢମକୃତ ।

ଯଦଗ୍ରେ ଦୃଶ୍ୟଂତେ ଦଶଶରଫଲାଃ ପାଦୟୁଗଲୀ-

ନଖାଗ୍ରଚ୍ଛଦ୍ମା ନଃ ସୁରମକୁଟଶାଣୈକନିଶିତାଃ ॥ ୮୩ ॥

ସୌନ୍ଦର୍ଯ୍ୟ ଲହରୀ ସୌନ୍ଦର୍ଯ୍ୟ ଲହରୀ · ୮୪–୮୬

ଶ୍ଲୋକ ୮୪

ଶ୍ରୁତୀନାଂ ମୂର୍ଧାନୋ ଦଧତି ତଵ ଯୌ ଶେଖରତୟା

ମମାପ୍ୟେତୌ ମାତଃ ଶିରସି ଦୟୟା ଧେହି ଚରଣୌ ।

ଯୟୋଃ ପାଦ୍ୟଂ ପାଥଃ ପଶୁପତିଜଟାଜୂ ଟତଟିନୀ

ଯୟୋର୍ଲାକ୍ଷାଲକ୍ଷ୍ମୀ-ରରୁ ଣହରିଚୂଡାମଣିରୁ ଚିଃ ॥ ୮୪ ॥

ଶ୍ଲୋକ ୮୫

ନମୋଵାକଂ ବ୍ରୂ ମୋ ନୟନ-ରମଣୀୟାୟ ପଦୟୋ-

ସ୍ତଵାସ୍ମୈ ଦ୍ଵଂ ଦ୍ଵା ୟ ସ୍ଫୁଟରୁ ଚିରସାଲକ୍ତକଵତେ ।

ଅସୂୟତ୍ୟତ୍ୟଂତଂ ଯଦଭିହନନାୟ ସ୍ପୃହୟତେ

ପଶୂନାମୀଶାନଃ ପ୍ରମଦଵନକଂକେଲିତରଵେ ॥ ୮୫ ॥

ଶ୍ଲୋକ ୮୬

ମୃଷା କୃତ୍ଵା  ଗୋତ୍ର-ସ୍ଖଲନମଥ ଵୈଲକ୍ଷ୍ୟନମିତଂ

ଲଲାଟେ ଭର୍ତାରଂ ଚରଣକମଲେ ତାଡୟତି ତେ ।

ଚିରାଦଂତଃଶଲ୍ୟଂ ଦହନକୃତମୁନ୍ମୂ ଲିତଵତା

ତୁ ଲାକୋଟିକ୍ଵାଣୈଃ କିଲିକିଲିତମୀଶାନରିପୁଣା ॥ ୮୬ ॥

ସୌନ୍ଦର୍ଯ୍ୟ ଲହରୀ ସୌନ୍ଦର୍ଯ୍ୟ ଲହରୀ · ୮୭–୮୯

ଶ୍ଲୋକ ୮୭

ହିମାନୀହଂତଵ୍ୟଂ ହିମଗିରିନିଵାସୈକଚତୁ ରୌ

ନିଶାୟାଂ ନିଦ୍ରାଣଂ ନିଶି ଚରମଭାଗେ ଚ ଵିଶଦୌ ।

ଵରଂ ଲକ୍ଷ୍ମୀପାତ୍ରଂ ଶ୍ରିୟମତିସୃଜଂତୌ ସମୟିନାଂ

ସରୋଜଂ ତ୍ଵ ତ୍ପାଦୌ ଜନନି ଜୟତଶ୍ଚିତ୍ରମିହ କିମ୍ ॥ ୮୭ ॥

ଶ୍ଲୋକ ୮୮

ପଦଂ ତେ କୀର୍ତୀନାଂ ପ୍ରପଦମପଦଂ ଦେଵି ଵିପଦାଂ

କଥଂ ନୀତଂ ସଦ୍ଭିଃ  କଠିନକମଠୀକର୍ପରତୁ ଲାମ୍ ।

କଥଂ ଵା ବାହୁଭ୍ୟାମ୍ ଉପୟମନକାଲେ ପୁରଭିଦା

ଯଦାଦାୟ ନ୍ୟସ୍ତଂ ଦୃଷଦି ଦୟମାନେନ ମନସା ॥ ୮୮ ॥

ଶ୍ଲୋକ ୮୯

ନଖୈର୍ନାକସ୍ତ୍ରୀଣାଂ କରକମଲସଂକୋଚଶଶିଭି-

ସ୍ତରୂଣାଂ ଦିଵ୍ୟାନାଂ ହସତ ଇଵ ତେ ଚଂଡି ଚରଣୌ ।

ଫଲାନି ସ୍ଵଃସ୍ଥେଭ୍ୟଃ କିସଲୟକରାଗ୍ରେଣ ଦଦତାଂ

ଦରିଦ୍ରେଭ୍ୟୋ ଭଦ୍ରାଂ ଶ୍ରିୟମନିଶମହ୍ନାୟ ଦଦତୌ ॥ ୮୯ ॥

ସୌନ୍ଦର୍ଯ୍ୟ ଲହରୀ ସୌନ୍ଦର୍ଯ୍ୟ ଲହରୀ · ୯୦–୯୨

ଶ୍ଲୋକ ୯୦

ଦଦାନେ ଦୀନେଭ୍ୟଃ ଶ୍ରିୟମନିଶମାଶାନୁସଦୃଶୀ-

ମମଂଦଂ ସୌଂଦର୍ୟ-ପ୍ରକରମକରଂଦଂ ଵିକିରତି ।

ତଵାସ୍ମିନ୍ ମଂଦାର-ସ୍ତବକସୁଭଗେ ଯାତୁ  ଚରଣେ

ନିମଜ୍ଜନ୍ମଜ୍ଜୀଵଃ କରଣଚରଣଃ ଷଟ୍ଚ ରଣତାମ୍ ॥ ୯୦ ॥

ଶ୍ଲୋକ ୯୧

ପଦନ୍ୟାସକ୍ରୀଡା-ପରିଚୟମିଵାରବ୍ଧୁମନସଃ

ସ୍ଖଲଂତସ୍ତେ ଖେଲଂ ଭଵନକଲହଂସା ନ ଜହତି ।

ଅତସ୍ତେଷାଂ ଶିକ୍ଷାଂ ସୁଭଗମଣିମଂଜୀରରଣିତ-

ଚ୍ଛଲାଦାଚକ୍ଷାଣଂ ଚରଣକମଲଂ ଚାରୁ ଚରିତେ ॥ ୯୧ ॥

ଶ୍ଲୋକ ୯୨

ଗତାସ୍ତେ ମଂଚତ୍ଵଂ  ଦ୍ରୁହିଣହରିରୁ ଦ୍ରେଶ୍ଵରଭୃ ତଃ

ଶିଵଃ ସ୍ଵଚ୍ଛଚ୍ଛାୟା-ଘଟିତକପଟପ୍ରଚ୍ଛଦପଟଃ ।

ତ୍ଵ ଦୀୟାନାଂ ଭାସାଂ ପ୍ରତିଫଲନରାଗାରୁ ଣତୟା

ଶରୀରୀ ଶୃଂଗାରୋ ରସ ଇଵ ଦୃଶାଂ ଦୋଗ୍ଧି କୁତୁ କମ୍ ॥ ୯୨ ॥

ଦୀକ୍ଷିତ ଲ୍ୟାବ୍ସ ୩୧ soundarya-lahari.dixith.com

ସୌନ୍ଦର୍ଯ୍ୟ ଲହରୀ ସୌନ୍ଦର୍ଯ୍ୟ ଲହରୀ · ୯୩–୯୫

ଶ୍ଲୋକ ୯୩

ଅରାଲା କେଶେଷୁ ପ୍ରକୃତିସରଲା ମଂଦହସିତେ

ଶିରୀଷାଭା ଚିତ୍ତେ ଦୃଷଦୁପଲଶୋଭା କୁଚତଟେ ।

ଭୃ ଶଂ ତନ୍ଵୀ  ମଧ୍ୟେ ପୃଥୁରୁ ରସିଜାରୋହଵିଷୟେ

ଜଗତ୍ତ୍ରାତୁଂ  ଶଂଭୋ-ର୍ଜୟତି କରୁ ଣା କାଚିଦରୁ ଣା ॥ ୯୩ ॥

ଶ୍ଲୋକ ୯୪

କଲଂକଃ କସ୍ତୂରୀ ରଜନିକରବିଂବଂ ଜଲମୟଂ

କଲାଭିଃ କର୍ପୂରୈ-ର୍ମରକତକରଂଡଂ ନିବିଡିତମ୍ ।

ଅତସ୍ତ୍ଵଦ୍ଭୋଗେନ ପ୍ରତିଦିନମିଦଂ ରିକ୍ତକୁହରଂ

ଵିଧିର୍ଭୂ ୟୋ ଭୂୟୋ ନିବିଡୟତି ନୂ ନଂ ତଵ କୃତେ ॥ ୯୪ ॥

ଶ୍ଲୋକ ୯୫

ପୁରାରାତେରଂତଃ-ପୁରମସି ତତସ୍ତ୍ଵଚ୍ଚରଣୟୋଃ

ସପର୍ୟାମର୍ୟାଦା ତରଲକରଣାନାମସୁଲଭା ।

ତଥା ହ୍ୟେତେ ନୀତାଃ ଶତମଖମୁଖାଃ ସିଦ୍ଧି ମତୁ ଲାଂ

ତଵ ଦ୍ଵା ରୋପାଂତ-ସ୍ଥିତିଭିରଣିମାଦ୍ୟାଭିରମରାଃ ॥ ୯୫ ॥

ସୌନ୍ଦର୍ଯ୍ୟ ଲହରୀ ସୌନ୍ଦର୍ଯ୍ୟ ଲହରୀ · ୯୬–୯୮

ଶ୍ଲୋକ ୯୬

କଲତ୍ରଂ ଵୈଧାତ୍ରଂ କତିକତି ଭଜଂତେ ନ କଵୟଃ

ଶ୍ରିୟୋ ଦେଵ୍ୟାଃ କୋ ଵା ନ ଭଵତି ପତିଃ କୈରପି ଧନୈଃ ।

ମହାଦେଵଂ ହିତ୍ଵା  ତଵ ସତି ସତୀନାମଚରମେ

କୁଚାଭ୍ୟାମାସଂଗଃ କୁରଵକତରୋରପ୍ୟସୁଲଭଃ ॥ ୯୬ ॥

ଶ୍ଲୋକ ୯୭

ଗିରାମାହୁର୍ଦେଵୀଂ ଦ୍ରୁହିଣଗୃହିଣୀମାଗମଵିଦୋ

ହରେଃ ପତ୍ନୀଂ ପଦ୍ମାଂ  ହରସହଚରୀମଦ୍ରିତନୟାମ୍ ।

ତୁ ରୀୟା କାପି ତ୍ଵଂ  ଦୁରଧିଗମନିସ୍ସୀମମହିମା

ମହାମାୟା ଵିଶ୍ଵଂ ଭ୍ରମୟସି ପରବ୍ରହ୍ମମହିଷି ॥ ୯୭ ॥

ଶ୍ଲୋକ ୯୮

କଦା କାଲେ ମାତଃ କଥୟ କଲିତାଲକ୍ତକରସଂ

ପିବେୟଂ ଵିଦ୍ୟାର୍ଥୀ ତଵ ଚରଣନିର୍ଣେଜନଜଲମ୍ ।

ପ୍ରକୃତ୍ୟା ମୂକାନା-ମପି ଚ କଵିତାକାରଣତୟା

କଦା ଧତ୍ତେ ଵାଣୀ-ମୁଖକମଲତାଂବୂ ଲରସତାମ୍ ॥ ୯୮ ॥

ସୌନ୍ଦର୍ଯ୍ୟ ଲହରୀ ସୌନ୍ଦର୍ଯ୍ୟ ଲହରୀ · ୯୯–୧୦୦

ଶ୍ଲୋକ ୯୯

ସରସ୍ଵତ୍ୟା ଲକ୍ଷ୍ମ୍ୟା ଵିଧିହରିସପତ୍ନୋ ଵିହରତେ

ରତେଃ ପାତିଵ୍ରତ୍ୟଂ ଶିଥିଲୟତି ରମ୍ୟେଣ ଵପୁଷା ।

ଚିରଂ ଜୀଵନ୍ନେଵ କ୍ଷପିତପଶୁପାଶଵ୍ୟତିକରଃ

ପରାନଂଦାଭିଖ୍ୟଂ ରସୟତି ରସଂ ତ୍ଵ ଦ୍ଭଜନଵାନ୍ ॥ ୯୯ ॥

ଶ୍ଲୋକ ୧୦୦

ପ୍ରଦୀପଜ୍ଵାଲାଭିଃ ଦିଵସକରନୀରାଜନଵିଧିଃ

ସୁଧାସୂତେଶ୍ଚଂଦ୍ରୋ-ପଲଜଲଲଵୈରର୍ଘ୍ୟରଚନା ।

ସ୍ଵକୀୟୈରଂଭୋଭିଃ ସଲିଲନିଧିସୌହିତ୍ୟକରଣଂ

ତ୍ଵ ଦୀୟାଭିର୍ଵାଗ୍ଭିଃ ତଵ ଜନନି ଵାଚାଂ ସ୍ତୁତିରିୟମ୍ ॥ ୧୦୦ ॥

ସୌନ୍ଦର୍ଯ୍ୟ ଲହରୀ, ଆପଣଙ୍କ ହାତ ପାଆନ୍ତାରେ

ଗୁଗଲ୍ ପ୍ଲେରେ ଆପ୍ ଖୋଲିବା ପାଇଁ  ସ୍କାନ କରନ୍ତୁ । ନଅଟି ଲିପିରେ ଶ୍ଲୋକ, ପ୍ରତ୍ୟେକ ଶବ୍ଦର

ଅର୍ଥ, ଏବଂ ବିଦ୍ୱା ନ ଗଣେଶ ଭଟ୍ ହୋବାଳିଙ୍କ କଣ୍ଠରେ ପ୍ରତିଟି ଶ୍ଲୋକର ପାରାୟଣ, ସମ୍ପୂର୍ଣ୍ଣ

ମାଗଣାରେ, ଆପଣଙ୍କ ଫୋନରେ।

